
 Tufaki 'i he Mitia

Malu'i 'a ho 'ate - fai leva hao sivi hepataitisi B he 'aho ni

Ko e mo'ui lelei 'a ho 'ate 'oku matu'aki mahu'inga. Ko ho'o 'alu ko ia 'o fai hao sivi hepataitisi B ko ha ki'i founga faingofua ia ke tauhi ho 'ate ke malohi/mo'uilelei. 

Ko e Hepataitisi B ko ha vailasi 'oku ne lava ke maumau'i 'a ho 'ate mamalie. Ko e kakai tokolahi 'oku 'ikai te nau 'ilo 'oku nau mo'ua ai koe'uhi he 'oku 'ikai ke fa'a ongo'i pe 'asi hono ngaahi faka'ilonga 'i he ngaahi ta'u lahi. Ko e founga pe 'e lava ke 'ilo'i ai pe 'oku ke mo'ua he hepataitisi B ko ha'o 'alu 'o fai ha ki'i sivi faingofua kae fakapapau'i ko e sivi toto hepataitisi B. Ko hono 'ilo'i vave 'e tokoni ia kiate koe ke ke lava 'o leva'i mo ta'ofi ha maumau lahi 'o e 'ate.

Ko e Hepataitisi B 'e malava pe ke fakapipihi atu 'i ha ngaahi founga kehekehe, 'o a'u pe mei he fa'ee ki he pepee lolotonga 'a hono fanau'i. Ka tokanga'i totonu pe, 'e malava ke fakasi'isi'i 'a e 'amanaki 'e hoko. Ko ha ki'i sivi toto faingofua lolotonga 'o e feitama 'e lava pe ke malu'i ai koe mo ho'o pepee.

Ko e Hepataitisi B 'oku malava pe ia ke ma'u 'e ha taha pe. Kapau ne fanau'i koe 'i ha fonua 'a ia 'oku fu'u lahi 'a e mafola 'a e hepataitisi B, ko e fakakaukau lelei 'aupito ke ke fakatalanoa ki ho'o toketaa ki ha'o sivi.

'A'ahi ki ho'o toketaa pe kiliniki fakafaito'o 'i ho feitu'u ke fai hao sivi hepataitisi B.

Ki ha toe ngaahi fakamatala, te ke lava 'o ma'u ha ngaahi polosua ta'etotongi 'i ha ngaahi lea tu'ufonua kehekehe 'e ni'ihi fekau'aki mo e hepataitisi B mo e mo'uilelei 'o e 'ate. Ki ha toe ngaahi fakaikiiki ange, 'a'ahi ki he www.mhahs.org.au 

